
Hitzetatik eginetara 
Gauza ezaguna denez, oso tarte za-

bala dago hitzetatik eginetaraino Ar-
zalluzen jokabideetan. 

Orain, adibidez, «prefiero una Eus-
kadi euskaldun a una Euskadi inde-
pendiente» esan digu. Beste hau adie-
razi izan balu bezala: «prefiero tener 
salud, que controlar la alimentación y 
evitar las infecciones»: edo-ta: «pre-
fiero ser rico que defender la propie-
dad privada». Badakizue: «lehenago 
hil, bizia galdu baino». 

Euskara, ordea, gure herriaren min-
tzabide gisa salbatuko bada, lurralde-
tasunaren bidez salbatuko da; ala ez 
da salbatuko. 

Galdera bakarra, beraz, hauxe da: 
politikaren alorrean «independentzia» 
gabe, posible ote dugu euskaldunok 
hizkuntz lurraldetasuna lortzerik? Eta 
erantzuna hauxe da; Espainia. Yugos-
labiaren antzera, errotik federatuko ez 
deno: EZ. «Estado de las Autono-
mías» honen barruan, eta Gernika + 
Moncloa + Amejoramiento trino-
mioaren barruan bereziki: EZ. 

Hots, Arzalluzek eta beronen lagu-
nek sartu gaituzte euskarari irteerarik 
uzten ez dion zulo honetan. Zuloan 
segitzea eskatzen digute, hain zuzen... 

Bego, halere, hori guztia; eta sinets 
ditzagun hitz horiek istant batez. Ale-
gia: euskara da garrantzitsuena. Nola 
uler, orduan, Arzalluz jauna, zuek 
zerok Hezkuntza Saila Recalde hiper-
euskaltzale ezagunaren eskuetan 
uztea, Unibertsitatea Barbera hiper-
euskaltzalearenetan, ikastolaren etor-
kizuna Huertas hiper-euskeromanoa-
renetan inoiz baino beltzago agertzea, 
EBBaren barruan erdaldun hutsak 
jaun-da-jabe egotea, PNVko parla-
mentariek beti ere erdara hutsez hitz 
egitea, eta abar, eta abar, eta mila 
aldiz abar? 
Otoi! Aski da! 

TXILLARDEGI 
«Galizatik» artikuluaz 

Oharra.- Moldiztegi erratu batengatik. 
Chaves de Melo brasildarraren esanak bere 
indar guztia galdu zuen: -Ezin izan gai-
tezke denok geure hizkuntzazko poetak. 
Egia da hori. Baina denok izan gaitezke 
geure hizkuntzaren soldadu». 




